
10.1. Sertifikatlashtirish to‘g‘risida umumiy ma’lumotlar 
Sertifikatlashtirish guvohlik berish, qаyd yoki shahоdat etish, ishonch bildirish ma’nolarini bildiruvchi certifus (lotincha) sо‘zidan olingan bо‘lib, kerakli ishonchlilik bilan mahsulotning muayyan standartga yoki texnikaviy hujjatga muvofiqigini uchinchi, xolis va tan olingan tomon tarafidan tasdiqaydigan faoliyatni bildiradi.  
Sanoat korxonalarida ishlab chiqlayotgan turli xil mahsulotlar muayyan sifat kо‘rsatkichlariga ega bо‘lishi kerak. Sifat kо‘rsatkichlari esa ma’lum, belgilangan talablarga muvofiq(mos) kelishi lozim. Muvofiqik о‘z navbatida ma’lum standartga yoki boshqa me`yoriy hujjatlarga mos kelishini talab etadi. Muvofiqlikni sertifikatlashtirish (ya’ni tasdiqlash) mumkin.  
"Sertifikatlashtirish" tushunchasi birinchi marta Xalqaro standartlashtirish tashkiloti Kengashining sertifikatlashtirish masalalari bо‘yicha maxsus qo`mitasi tomonidan ishlab chiqilib, uning "Standartlashtirish, sertifikatlashtirish va sinov laboratoriyalarining akkreditlash sohalaridagi asosiy atamalari va ularning qoidalari" qо‘llanmasiga kiritilgan. 
Sertifikatlashtirish haqidagi ayrim ma’lumotlar quyidagi sxemada aks etgan (10.1 – rasm). 

10.1 – rasm. Sertifikatlashtirish jarayoni va uning turlari. 
 
 Muvofiqlik atamasi mahsulot, jarayon, xizmatga belgilangan barcha talablarga rioya qilishni o‘z tarkibiga oladi. Bunda muvofiqlikni uchta ko‘rinishi – muvofiqlik bayonoti, muvofiqlikni attestatlash, muvofiqlikni sertifikatlashtirish belgilaydi.  
Muvofiqlik bayonoti deb, yetkazib beruvchining mahsulot, jarayon va xizmatlarning aniq bir standartga yoki boshqa me`yoriy hujjatga to‘la – to‘kis muvofiqlik haqida butun ma’suliyatni o‘z ichiga olganligini bayon etishiga aytiladi.  
Muvofiqlikni attestatlash  –  uchinchi tomon tarafidan “sinov laboratoriyasining bayonoti” tushunilib, ma’lum namuna mahsulotga bo‘lgan talablarni belgilovchi ma’lum standartlar yoki boshqa hujjatlar bilan muvofiq ekanligini bayon etishiga aytiladi. 
Hozirgi sharoitda tashqi mamlakatlar bilan savdoni, mamlakatlararo iqtisodiy aloqalarni, fan va texnikani rivojlanishi uchun hamda chiqarilayotgan mahsulotlarning sifatini yaxshilash, ularning raqobatbardoshligini oshirish uchun muntazam ravishda sinovlardan o‘tkazish ehtiyoji ortib bormoqda. Sinovlarni ko‘pincha uchinchi tomon deb ataluvchi shaxs yoki tashkilot amalga oshiradi va ko‘riladigan masalada qatnashayotgan tomonlar odatda ta’minlovchi birinchi tomon va xaridor ikkinchi tomon ning manfaatlarini himoya qilib, mutlaqo mustaqil ravishda ish ko‘radilar.  
Uchinchi tomon tarafidan qilinadigan sertifikatlashtirish ishlab chiqaruvchilarning ishonchiga sazovor bo‘lmoqda va shu sababli bunday yo‘l keng qo‘llanilib, salmoqli ravishda tarqalmoqda.  
Sertifikatlashtirish tushunchasi keng ma’noda uchinchi tomon tarafidan o‘tkaziladigan texnikaviy me`yorga, ish uslubiga, qoidalariga muvofiqligini qamrab olgan har qanday tekshiruvdir. Shuning uchun sertifikatlashtirishni tekshiruv deb hisoblab, bosim ostidagi idishlarni, portlash xavfidan himoyalangan qurilmalarning, kemalarning, suzish vositalarining, samolyotlarning, aviatsiya qurilmalarining, atom reaktorlarining va tog‘ texnikasining ishlatishdagi xavfsizligini ta’minlash uchun texnikaviy nazorat o‘rnatuvchi idoralar shartli tekshiruvni amalga oshiradi.  
Sertifikatlashtirishni tayyorlash, o‘tkazish va muvofiqlik sertifikat-larini berish tartibi O‘z RN 51 - 062 da aniqlangan. 
O’z DSt 51 - 95 tomonidan muvofiqlik milliy belgisi kiritilgan. 
Mahsulotlarni, sifat tizimlari va ishlab chiqarishlarni sertifikatlashtirish ishlarini akareditlangan muvofiq  idoralar  amalga oshiradi. Akkreditlangan idorani bo‘lmagani taqdirda uni sertifikatlashtirish bo‘yicha milliy idora hal qiladi. Sertifikatlashtirish sinovlarini akkreditlangan sinash laboratoriyalari (markazlari) amalga oshiradi. 
Sertifikatlashtirish, akkreditlash va tekshirishni o‘tkazish bo‘yicha xarajatlarni so’rovchilar to’laydilar. Haq to’lash O‘z RN 51-032-94 da o‘rnatilgan tartib bo‘yicha shartnoma orqali amalga oshiriladi. Sertifikatlashtirish, akkreditlash va tekshirish natijalari bo‘yicha appelyatsiyalarni ko‘rib chiqishni O‘z RN - 026-94 ga muvofiq sertifikatlashtirish idorasi tomonidan tuzilgan komissiya amalga oshiradi. 
“Mahsulotlar va xizmatlarni sertifikatlashtirish to‘g‘risida”gi qonunda quyidagi asosiy tushunchalarga izoh berib o‘tilgan:  
“sertifikatlashtirish milliy tizimi” – davlat miqyosida amal qiladigan, sertifikatlashtirish o‘tkazishda o‘z tartib va boshqaruv qoidalariga ega bo‘lgan tizim;  
	“mahsulotlarni 	sertifikatlashtirish” 	(matnda 	bundan 	keyin 
“sertifikatlashtirish” deb yuritiladi) – mahsulotlarning belgilangan talablarga muvofiqligini tasdiqlashga oid faoliyat;  
“muvofiqlik sertifikati” – sertifikatlangan mahsulotning belgilangan talablarga muvofiqligini tasdiqlash uchun sertifikatlashtirish tizimi qoidalariga binoan berilgan hujjat;  
“muvofiqlik belgisi” – muayyan mahsulot yoxud xizmat aniq standartga yoki boshqa normativ hujjatga mos ekanligini ko‘rsatish uchun mahsulotga yoxud ko‘rsatilgan xizmatga doir hujjatga qo’yiladigan, belgilangan tartibda ro’yxatga olingan belgi;  
“bir turdagi mahsulotlarni (ishlarni, xizmatlarni) sertifikatlashtirish tizimi” 
– ayni bir xil standartlar va qoidalar qo‘llaniladigan muayyan mahsulotlar, ishlar yoki xizmatlarga taalluqli sertifikatlashtirish tizimi;  
“sinov laboratoriyasini akkreditatsiya qilish” – sinov laboratoriyasining (markazining) muayyan mahsulot sinovini yoki muayyan sinov turini amalga oshirishga doir vakolatlarining rasmiy e’tirofi;  
“sifat bo’yicha ekspert – auditor” – qonun hujjatlarida belgilangan tartibda akkreditatsiya qilingan, sertifikatlashtirish, akkreditatsiya qilish va tekshirish sohasidagi ishlarni olib borish uchun tegishli malakasi bo‘lgan mutaxassis;  
“sertifikatlashtirish sohasidagi tekshiruv organi” – belgilangan tartibda akkreditatsiya qilingan, sertifikatlangan mahsulot va sifatni boshqarish tizimini baholashni sertifikatlashtirish organlari topshirig‘iga binoan amalga oshiruvchi organ;  
“nazorat yo’sinidagi tekshiruv” – belgilangan talablarga muvofiqligini sertifikatlashtirish va akkreditatsiya qilish chog‘ida tasdiqlash maqsadida sertifikatlangan mahsulot, sifatni boshqarish tizimini yoki ishlab chiqarishni, sertifikatlashtirish organlari, sinov laboratoriyalari (markazlari) faoliyatini takroriy baholash taomili.  
 
10.2. O‘zbekiston Respublikasida sertifikatlashtirish milliy  tizimining yaratilishi Shu 	paytga 	qadar 	O‘zbekiston 	Respublikasida 	standartlashtirish, metrologiya va sertifikatlashtirish sohalarida muhim va salmoqli ishlar amalga oshirilda va oshirilmoqda. 
O‘zbekiston Respublikasi hududida ishlab chiqilgan me`yoriy hujjatlarga binoan muvofiqlikni sertifikatlashtirishning asosiy maqsadlari: 
· mahsulot, jarayon va xizmatlarda fuqarolarning hayoti va sog‘ligining xavfsizligini ta’minlash, tashqi muhitni asrash, buyum (mollar)ni bir xilligi va o‘zaro almashinuvchanligi masalalari, hamda iste’molchini himoya qilish; 
· xalqaro savdoda texnikaviy to‘siqlarni bartaraf qilish, mollar (buyumlar, jarayon va xizmatlar)ni raqobatdoshlik qobiliyatini oshirishdan iborat. 
Sertifikatlashtirish milliy tizimining tashkiliy tuzilishi quyidagicha:  –  O‘zbekiston Respublikasining sertifikatlashtirish bo’yicha milliy idorasi; 
· bir xil mahsulotni sertifikatlashtirish bo’yicha idora; 
· bir xil mahsulotni, sifat tizimini va ishlab chiqarishlarni 
sertifikatlashtirish bo’yicha akkreditlangan idoralar;  –  akkreditlangan sinov laboratoriyalari. 
Vazirlar mahkamasining qaroriga binoan sertifikatlashtirish milliy idorasi qilib, O‘zbekiston standartlashtirish, metrologiya va sertifikatlashtirish agentligu (O‘zstandart Agentligi) belgilangan. 
O‘zstandart Agentligiga qarashli turli soha va tarmoqlarni o‘z ichiga olgan, bir xil nomdagi bo‘limlar ham bor. Bularga standartlar va mahsulotni sertifikatlashtirish bo’yicha davlat nazorati va o‘lchash vositalarini davlat qiyoslovidan o‘tkazish va attestatlash sohaviy bo‘limlari kiradi. 
Standartlar va mahsulotni sertifikatlashtirish bo’yicha davlat nazorati sohaviy bo‘limlar: og‘ir sanoat, mashinasozlik, yengil sanoat, mahalliy sanoat hamda agrosanoat kompleksi doirasida o‘z faoliyatini amalga oshiradi. 
O‘lchash vositalarini davlat qiyoslovidan o‘tkazish va attestatlash tarmoq bo‘limlari esa massalar, radiotexnika, ionli nurlanish, geometrik, mexanik, elektrik, magnitli, bosim, sarflanish, haroratli hamda fizik – kimyoviy kattaliklarni qiyoslovdan o‘tkazadi.  
O‘zstandart Agentligining ilmiy – uslubiy markazi etib O‘zbekiston standartlashtirish, metrologiya, sertifikatlashtirish va mahsulot sifatini boshqarish sohalaridagi tadqiqot va mutaxassislar tayyorlash instituti  –  
O‘zTMTI tayinlangan.  
Sertifikatlashtirish milliy idorasi quyidagi asosiy yo’nalishlar bo’yicha o‘z faoliyatini amalga oshirmoqda: 
· Respublikada sertifikatlashtirishni qo‘llash va takomillashtirishning umumiy siyosatini ishlab chiqish, qonun chiqaruvchi va ijro etuvchi tegishli davlat idoralari bilan aloqalarni o‘rnatish; 
· sertifikatlashtirish masalalari bo’yicha boshqa mamlakat va xalqaro tashkilotlarning vakillari bilan o‘zaro kelishilgan asosda  aloqalarni o‘rnatish, kerak bo‘lsa, bu tashkilotlar faoliyatida O‘zbekiston Respublikasining qatnashishini ta’minlash; 
· sertifikatlashtirishda yagona qoida va ish tartiblarini belgilash. 
Vazirlar Mahkamasi qarorini bajarish yo‘lida O‘zstandart Agentligi o‘zining viloyat markazlarini (SMSXM) tuzib, ularning ishlariga har taraflama kumak ko‘rsatmoqda. 1993 yilning 28 dekabrdan boshlab «Mahsulotlarni va xizmatlarni sertifikatlashtirish to‘g‘risida»gi qonun kuchga kirib, bu qonun asosida sertifikatlashtirish va sifatni ta’minlash borasidagi barcha ishlar mutlaqo yangicha yo’sinda yo‘lga qo’yila boshlandi. 
Respublikadagi sinov laboratoriyalarini akkreditlash ishlari ham jadal qadamlar bilan amalga oshirilmoqda. Hozirgi vaqtda 256 ta laboratoriya milliy sertifikatlashtirish tizimida akkreditlangan bo‘lib, bu mahsulot ishlab chiqarishning hamma sohasi bo’yicha yetarli darajada sinovlarni olib borish imkoniyatini beradi. 
O‘zstandart Agentligi tarkibidagi oziq – ovqat va qishloq xo‘jalik mahsulotlarini tekshiruvchi sinov laboratoriyasi akkreditlangan laboratoriyalardan hisoblanib, shu kungacha muayyan turdagi mahsulotlarga muvofiqlik sertifikati berish uchun kerakli bo‘lgan sinovlarni bajarmoqda. 
Respublika hududiga keltiriladigan yoki undan chetga chiqariladigan mollar (mahsulotlar)ning xavfsizligini tasdiqlash bilan bog‘liq bo‘lgan amallar tegishli davlat idoralari bilan kelishilgan holda O‘zstandart Agentligi tomonidan tayyorlangan alohida hujjat bo’yicha bajariladi. 
 
10.3. Sertifikatlashtiriluvchi mahsulot 
Sertifikatlashtirishning asosiy maqsadi belgilangan talablarga to‘g‘ri kelmaydigan mahsulot ta’minidan iste’molchini himoya qilish hisoblanadi. 
Dastavval, xavfsizlikni ta’minlash, sog‘likni muhofaza qilish va atrof – muhitni asrash faoliyatlari bilan bog‘liq bo‘lgan hollardagi masalalar ko‘rilib, birinchi navbatda shu sohalarga tegishli talablarga javob beradigan mahsulotlarni sertifikatlashtirish uchun tanlanadi. Bular har xil ro‘zg‘or – elektr mashinalari, apparatlari va asboblari, transport vositalari, siqilgan gazlar va suyuqliklar ishlatiladigan idish va apparatlar, portlovchi va o‘ta xavfli vositalar va boshqalar. Xuddi mana shu xildagi mahsulotlar birinchi navbatda milliy va xalqaro miqyosdagi sertifikatlash uchun obekt hisoblanadi. 
Milliy miqyosdagi sertifikatlashtiriluvchi mahsulot nomlari bir mamlakat doirasida bir necha yo‘llar orqali mujassamlanadi: 
· muvofiqlikni tekshirmasdan turib, ayrim xil mahsulotlarga majburiy sertifikatlashtirish standartini qabul qilish, boshqacha qilib aytganda sertifikatlashtirilmagan mahsulotni savdoga va ishlatishga qoyilmasligi lozim;  –  ayrim xil buyumlarga majburiy sertifikatlashtirishni o‘tkazish uchun ularga talablar o‘rnatuvchi imzolanadigan maxsus davlat hujjati qabul qilinishi orqali; 
· xalqaro tizimlarga va sertifikatlashtirish bitimlariga qatnashuvchi mamlakat yoki ularning hukumatidan tashqari idoralarini qabul qilish bilan; 
· mahsulotning raqobatdoshlik qobiliyatini oshirish uchun ixtiyoriy sertifikatlashtirish, shu jumladan o‘z – o‘zini sertifikatlashtirish yo‘li bilan. 
Ko‘pgina mamlakatlarda, jumladan Respublikamizda ham majburiy sertifikatlashtirish uchun mahsulot turlarining ro’yxati tuzilmoqda va bu to‘g‘rida qonunlar chiqarilib rasmiylashtirilmoqda. Respublikamizda esa vazirliklar, mahkamalar tomonidan O‘zstandart Agentligi bilan kelishilgan holda taqdim etilgan, majburiy sertifikatlashtirish uchun mahsulot turlarining  ro‘yxati tuziladi va u davlat tomonidan rasmiylashtiriladi.  Bu ro’yxatga quyidagilar kiritilgan: 
· mamlakat ichida va tashqaridan keltiruvchi mahsulot mamlakat ichidagi me`yoriy hujjatlarga va xalqaro standartlarga muvofiqligini aniqlash uchun (agar usha davlat xalqaro sertifikatlashtirish tizimiga kirgan bo‘lsa) ichki bozorga tushishdan oldin sertifikatlashtirilishi lozim; 
· chetga chiqariluvchi mahsulot, yuborishdan oldin xalqaro tizim talablariga muvofiqligi sertifikatlashtiriladi yoki chet eldan mol  oluvchining milliy tizimi yoki kelishuvda (bitimda) qayd etilgan talablar asosida sertifikatlashtiriladi. 
Mahsulotlarni sertifikatlashtirish “O’zstandart” agentligi о‘rnatgan muddatda amalga oshiriladi (quyida berilgan jadvalga qarang). 
 
	Oziq- ovqat va qishloq hо‘jalik mahsulotlari 
	1 kundan 5 kungacha 

	Yengil sanoat mahsulotlari 
	5-10 kungacha 

	Xom ashyo tarmoq mahsulotlari (yog‘ochni qayta ishlashdan boshqa) 
	10 kungacha 

	Elektrotexnika va texnika mahsulotlari 
	5-15 kugacha 

	Mashinasozlik mahsulotlari 
	10 kungacha 

	Yog‘ni qayta ishlash natijasida ishlab chiqarilgan mahsulotlar 
	15 kungacha 

	Ўлчаш воситалари 
	5-30 кунгача 


 
 
10.4. Sertifikatlashtirishni me’yoriy hujjatlar bilan ta’minlanishi 
Sertifikatlashtirishda nazorat qilinuvchi mahsulotga talablar hamda sinovlar (o‘lchashlar) nazoratini o‘tkazish standartlarda yoki boshqa texnikaviy hujjatlarda belgilanadi. Sertifikatlashtirishda qo‘llaniladigan standartlarga alohida talablar qoyiladi. Sertifikatlashtirishda nazorat ostiga olinuvchi buyumlar tavsifi uchun ularning miqdoriy qiymatlari va o‘lchash usullari (aniqlanishi) ham markirovka va saqlashga talablari bo‘lishi kerak. 
Agar buyumning eng ko‘p saqlanish muddati qayd etilgan bo‘lsa, bu muddat tugashi bilan u yana sinovdan o‘tkaziladi (shunday tartib, masalan, elektron texnikasi buyumini sertifikatlashtirish tizimida qabul qilingan). 
Odatda sertifikatlashtirishning milliy tizimi milliy standartlarga asoslangan bo‘ladi, ayrim hollarda mamlakatlar to‘g‘ridan – to‘g‘ri xalqaro standartlarni ishlatishi ham mumkin, bunga yaqqol misol tariqasida elektr – ro‘zg‘or asboblari xavfsizligi bo’yicha IEC standartlarini ko‘rsatish mumkin. 
Xalqaro tizimlarda va bitimlarda sertifikatlashtirish xalqaro standartlar yoki boshqa texnikaviy ish tartibi asosida o‘tkaziladi. Shuni qayd etish kerakki, bunday standartlarni (ish tartibini) ishlab chiqishda asos qilib, biror mamlakatning milliy standarti olinadi, bu esa o‘z navbatida, usha mamlakatga nisbatan ma’lum qulayliklar yaratadi. 
Sertifikatlashtirishning xalqaro tizimlaridagi me`yoriy hujjatlarni ishlab chiqish va undan foydalanishda o‘zining ma’lum xususiyatlari bor. Masalan, elektron texnikasi buyumlarini sertifikatlashtirish tizimida kerakli standartlar bo‘lmaganda ham, agar ular IEC tomonidan ishlab chiqilgan umumiy talablarga javob bersa va tayyorlovchi bilan iste’molchi o‘rtasida kelishilgan bo‘lsa, boshqa me`yoriy hujjatdan foydalanishga ruxsat etiladi. 
 
10.5. Sertifikatlashtiriluvchi mahsulot ishlab chiqarish sharoitlarini tekshirish Uchinchi tomon tarafidan sertifikatlashtirilishi mo‘ljallangan mahsulotni ishlab chiqarish sharoitlarini tekshirishni yoki tayyorlovchiga berilgan huquq doirasida sertifikatlashtirilgan mahsulot ishlab chiqarilishini amalda, deyarli hamma sertifikatlashtirish tizimlarida ko‘zda tutiladi. Bu o‘z navbatida sertifikatlashtirishdagi tekshirilayotgan mahsulotning sifatini turg‘unlanishiga, ularga bo‘lgan talablarni doimo rioya qilinishiga olib keladi. 
Har bir buyurtmachi (xaridor, iste’molchi) mahsulot ishlab chiqarilishi bilan tanishish huquqiga ega (ko‘pincha bundan foydalanadi ham). Dastavval ularni talab qilinadigan sifatni ta’minlanishi qanday amalga oshirilishi qiziqtiradi. Sertifikatlashtirish doirasida bunday tanishish mustaqil idora tomonidan bajariladi va buni maxsus tekshirish deb yuritiladi. Bundan ko‘zda tutilgan maqsad mahsulotning sifati kerakli darajada bo‘lgan holda ushbu korxonada bir me`yorda ishlab chiqarilishiga ishonch hosil qilishdan iborat. Bunday tekshirishning ikkita imkoniy yo’nalishi mavjud: 
1. Korxonani tekshirish va nazorat qilish mahsulotning majburiy sinovlari bilan birga qo‘shib olib boriladi va sertifikat berish yoki muvofiqlik belgisi qoyish bilan yakunlanadi; 
2. Agar faqat korxonani sertifikatlashtirish (attestatlash) kerak bo‘lsa, bunda sertifikatlashtiriluvchi mahsulotni aniq MTH muvofiqligiga sinovlar uchinchi tomon tarafidan bajarilmaydi, demak mahsulot uchun sertifikat berilmaydi. Lekin, bu sinovlarni sertifikatlashtirish doirasida bo‘lmagan holda, iste’molchi tomonidan bajarilishi (yoki bajarilmasligi) mumkin. 
Birinchi yo‘nalish ISO tomonidan tavsiya etiluvchi sertifikatlashtirishning 5 – tizimiga, ikkinchisi esa 6 – tizimiga mos keladi. 
Ikkala yo‘nalish ham korxonaning sertifikatlashtirilgan mahsulot sharoitini tekshirishdan, dastavval nazoratning mavjudligi va ushbu mahsulotning sifatini ta’minlovchi tizimning samaradorligini baholashdan iborat. 
U yoki bu tizimni qo‘llanilishi mahsulot xususiyatlariga, iste’molchining xoxishiga va qator boshqa omillarga bog‘liq. 
 
10.6. Sinov laboratoriyalari va ularni akkreditlash 
Har bir sertifikatlashtirish faoliyatida – mahsulot sinovini o‘tkazishda, sertifikat berishda va sertifikatlashtirilgan mahsulot sifatining nazoratini ta’minlashda akkreditlangan sinov laboratoriyalari muhim tarkibiy qism hisoblanadi. 
Laboratoriyalarni akkreditlash deganda sinov laboratoriyasining ma’lum sinovlar yoki sinovlarning muayyan xillarini amlaga oshirish huquqlarini rasmiy jihatdan tan olish tushuniladi. Bunda sinov laboratoriyasining texnikaviy layoqatliligi va xolisligi yoki faqat layoqatliligini tan olishning ifodalanishini ko‘rilishi mumkin. 
Laboratoriyani attestatlash deganda laboratoriyani akkreditlash uchun belgilangan mezonlarga muvofiqligini aniqlash maqsadida sinov laboratoriyasini tekshirilishi tushuniladi. 
Sertifikatlashtirish sinovlarini o‘tkazish va akkreditlash uchun da’vogar bo‘luvchi laboratoriyalarga muayyan talablar qoyiladi va ularning bajarilishi sertifikatlashtirish idoralari tomonidan nazorat qilinadi. 
Shunday talablar qatoriga quyidagilar kiradi: 
· xodimlarning nazariy tayyorgarligi va amaliy ishdagi texnikaviy 
layoqatliligi; 
· sinov o‘tkazish asbob – uskunalarining mavjudligi, o‘lchash va boshqa vositalarni akkreditlash huquqini olish uchun kerakli tekshiruv sinovlarini to‘g‘ri o‘tkazishda moddiy – texnikaviy ta’minotning yetarli ekanligi; 
· sertifikatlashtirish tavsiflari bo’yicha har bir aniqlash uchun tekshirilayotgan sinov uslublarini to‘la tadbiq qilish va buning natijasida sinov yakunlari qaytaruvchanligi va haqqoniyligini ta’minlashligi; 
· laboratoriyani aniq va tashkiliy haq – huquqiy o‘rni bo‘lib, mahsulot ishlab chiqaruvchidan mustaqil hamda tijorat yoki boshqa majburiyatlarda bo‘lmagan sinovlarning haqqoniyligiga ta‘sir o‘tkaza olmaydigan bo‘lishligi;  –  sinovlarni o‘tkazishda tizim sifatini ta’minlanilishini mavjudligi. 
Sertifikatlashtirish idorasi tomonidan o‘tkaziladigan akkreditlash bo’yicha sinov laboratoriyalarining bu talablarga qanday javob berishligi tekshiriladi va laboratoriyaning holati to‘la – tukis o‘rganiladi. 
Laboratoriyani akkreditlash uchun quyidagilar lozim: 
· akkreditlash uchun da’vogar bo‘lgan sinov laboratoriyasining talabnomasini taqdim  etish va ko‘rib chiqish; 
· taqdim etilgan akkreditlanish hujjatlarining ekspertizasi; 
· akkreditlanuvchi laboratoriyani tekshirish bo’yicha komissiya tayinlash va uni o‘tkazish muddatini aniqlash; 
· akkreditlanuvchi laboratoriyani joyida attestatlash (tekshirish); 
· laboratoriyani akkreditlanganligi haqida qaror qabul qilish; 
· laboratoriyani akkreditlanganligi haqidagi attestatni rasmiylashtirish, ro’yxatdan o‘tkazish va uni topshirish. 
Akkreditlangan laboratoriyalarda saqlanadigan hujjatlar quyidagilardan iborat bo‘lishi kerak: 
1. Huquqiy hujjatlar: 
· akkreditlangan sinov laboratoriyasi haqidagi nizom; 
· sinov laboratoriyasining pasporti, akkreditlanganligi haqidagi attestat. 
2. Tashkiliy – uslubiy hujjatlar: 
· O‘zRST 	5.3–92 	«Sertifikatlashtirish 	milliy 	tizimi». 	Sinov laboratoriyalarini (markazlarni) akkreditlash. Asosiy qoidalar.    
· ISO, ISO/IEC hujjatlari, EN – 45000 raqamli, N – seriyali akkreditlashning tashkiliy va uslubiy masalalarini rejalashtiruvchi standartlar. 
3. Tekshiriluvchi mahsluotga oid me`yoriy hujjatlar; 4. Tizimning sifatini ta’minlovchi hujjatlar: 
 –  Sifat bo’yicha qo‘llanma; 
5. Sinash va o‘lchash asbob – uskunalariga doir hujjatlar: 
 –  asbob – uskunalarni qayd etilgan (qayd daftari, kartalar, varaqlar, pasportlar va boshqalar) hamda quyidagi ma’lumotlarni o‘z ichiga oluvchi hujjatlar: 
А) asbob – uskuna nomi va uning turi; 
B) korxona – tayyorlovchi (firma), turi (markasi), korxona va inventar raqami; 
С) asbob – uskuna ishlab chiqilgan, olingan va ishga tushgan vaqti; 
G) sotib olingandagi holati (yangi, ishlatilgan, ta‘mirdan keyin va boshqalar); 
D) buzilganligi, ta‘miri. Texnika ko‘rigi haqidagi ma’lumotlar; 
E) attestatlash va tekshirish haqidagi ma’lumotlar; 
 –  tekshiriluvchi asbob – uskuna va o‘lchash vositalarining ishlashidagi va texnikaviy xizmat ko‘rsatish haqidagi hujjatlar; 
A) har biri alohida sinaluvchi asbob – uskuna va o‘lchash vositalari uchun pasport; 
B) o‘lchash 	vositalarida 	tekshiruv 	o‘tkazish 	uslublari, 	hamda 
tekshiriluvchi asbob – uskunani attestatlash rejasi va uslublari; 
С) attestatlash tartibi va nostandart sinash va o‘lchash uslublarini tasdiqlash; 
· o‘lchash vositalarini tekshirishni hisobga oladigan va sinalayotgan asbob – uskunaning attestatlash haqidagi hujjatlar: sinaluvchi asbob – uskunaning va o‘lchash vositalarini tekshirish grafigi; 
· O‘zRST 5.0 – 92 da qo‘llanish sohasi, me`yoriy hujjatlarga ilova, sertifikatlashtirishda ishlatiladigan asosiy atamalar, umumiy qoidalar, sertifikatlashtirish milliy tizimining tashkiliy tuzilishi va vazifalari, sinov va sertifikatlashtirish sohalari bo’yicha xalqaro hamkorlik kabi masalalar yoritilgan hujjatlar. 
6. Laboratoriya xodimlari haqidagi hujjatlar: 
· laboratoriyada ishlaydiganlarning shaxsiy varaqalari; 
· mansabiy yo‘riqnomalari; 
· laboratoriya xodimlarining attestatlash haqidagi materiallar. 
7. Sinaluvchi buyum (mol) namunasining hujjatlari: 
 –  sinaluvchi buyumlarni pasporti, ishlatish bo’yicha qo‘llanma va texnikaviy tavsifi; 
Bularning ichida yo‘riqnomalar: 
A) buyumlarning namunalarini belgilash tartibi; 
B) namunalarni qabul qilishda ularning to‘laligini (butligini) va ishga layoqatliligini tekshirish tartibi; 
С) buyum namunalari uchun hujjatlarning to‘laligiga talablar; 
G) namunalarning saqlanishini ta’minlaydigan tartibi; D) buyurtmachiga buyum  namunalarini qaytarish tartibi. 
 
8. Sinovlar o‘tkazish ma’lumotlarini ro’yxatlash tartibi uchun hujjatlar: 
· sinovlarni o‘tkazish: rejasi va uslubi; 
· ma’lumotlarni hisoblash tartibini o‘z ichiga oluvchi hujjatlar, ishchi jurnallar, sinovlar va o‘lchashlarning natijalarini o‘z ichiga oluvchi, ishchi qayd daftarlar;  –  sinovlar bayonnomasi, o‘tkazilgan sinovlar haqidagi hisobot. 
9. Xonalardagi sharoitni saqlash bo’yicha hujjatlar: 
· ishlab chiqarish xonalaridagi tegishli tartibini ta’minlash bo’yicha yo‘riqnomalar; 
· xonalardagi holatni nazorat qiluvchi daftar, qayd daftari; 
· asbob – uskunaning ishlashidagi hujjatlar; 
· xonalar ichidagi muhitning kerakli sharoitini nazorat qiluvchi va ta’minlovchi asbob – uskunaning ishlashidagi hujjatlar. 
10. Arxiv bo’yicha hujjatlar: 
 –  arxiv tarmog‘idagi ushbu o‘lchashlar va sinovlar ma’lumoti, ishchi qayd daftarlarini, ma’lumotlarning hisob – kitobi, hisobotlar, namunalar haqidagi hujjatlar va boshqalarni yuritish tartibi haqidagi yo‘riqnomalari. 
 
 
 
10.7. Sertifikatlashtirishda mahsulotni tekshirish 
Amaldagi hama sertifikatlashtirish tartibida mahsulotning nazoratli sinovlarini o‘tkazishga asoslangan, uning belgilangan me`yoriy hujjatlar talablariga muvofiqligi aniqlanadi. Tizim qoidalariga binoan sinovlarning korxonani o‘zida mahsluotni tayyorlash jarayonida hamda iste’molchiga yuborishdan oldin o‘tkaziladi. Bundan tashqari odatda sertifikatlashtirish doirasida sertifikatlashtirilgan mahsulotning sifatini barqarorligi uchun nazoratli tekshiruv vaqti – vaqti bilan o‘tkaziladi. 
Sertifikatlashtirish uchun o‘tkaziladigan sinovlar tartibi, ba‘zan uni sertifikatlashtirish sinovlari ham deb atalib, amaliy har qanday sinovlarga xos bo‘lgan, mahsulotning sanoatda, ishlab chiqarishda ko‘p yillar ichida shakllangan umumiy qoidalariga bo`ysunadi. Lekin sertifikatlashtirish sinovlarini tashkil qilish va o‘tkazish uslubiyati o‘ziga xos xususiyatlariga ega.  
Har bir sinov va uning natijalari uchinchi tomon tarafidan sertifikatlashtirish uchun ishlatilishi ko‘zda tutilib, faqat sertifikatlashtirish idorasi tomonidan mahsulotning sinovlarini o‘tkazish uchun huquqli akkreditlangan sinov laboratoriyalarida yoki uning tashkilotlarida o‘tkaziladi. 
Sinovlarni o‘tkazish va uni tartibi xalqaro yoki milliy sertifikatlashtirish tizimlarining qoidalarida to‘liq va aniq qilib belgilangan. 
Sertifikatlashtirish tartibiga qarab, ushbu mahsulotning bir turdagi nusxasi, to‘dadan tanlanmasi yoki mahsulotning nusxasi sinovlardan o‘tishi mumkin. Mahsulotning tavsiflari va parametrlari, ularga bo‘lgan talablar me`yoriy hujjatlarda berilgan bo‘ladi. Shuning uchun ularni aniq va ishonchlilik bilan sinovlar va o‘lchashlar natijasida aniqlash imkonini beradi. 
10.8. Sertifikatlashtirish natijalarini rasmiylashtirish 
Mahsulot yoki buyum ma’lum tekshiruvdan o‘tganligini, tekshiruvning haqqoniyligini yoki sertifikatlashtirish idorasi tomonidan tekshirilganligini isbotlaydigan dalil – tamg‘a, etiketka, sertifikat, ilova qilib yuboriladigan ro’yxat, sertifikatlashtirilgan mahsulotlar ro’yxati yoki korxona tayyorlovchilarning ro’yxati hisoblanadi. 
Muvofiqlik sertifikatini sertifikatlashtirish idorasi yoki uning nomidan akkreditlangan idora tomonidan berilishi mumkin. ISO ta’rifiga binoan:  
Muvofiqlik sertifikati – tegishlicha belgilangan mahsulot, jarayon yoki xizmatlarning ma’lum standartga yoki boshqa me`yoriy hujjatga mos kelishiga ishontiradigan va sertifikatlashtirish tizimi qoidalari asosida berilgan hujjat»dir (ilova-2 ga qarang). 
Muvofiqlik belgisi deganda, ushbu mahsulot, jarayon yoki xizmat ma’lum standartga yoki boshqa me’yoriy hujjatga mos kelishini kafolatlovchi sertifikatlashtirish tizimi qoidalari asosida berilgan yoki ishlatiladigan va ma’lum tartibda himoya qilinadigan belgi tushuniladi. 
Muvofiqlik belgisini faqat mahsulotning hamma tavsiflarini belgilangan standart bo’yicha qamrab olgan hollardagina ishlatish tavsiya etiladi. 
Sertifikat berish tartibi va muvofiqlik belgisini qoyish, hamda uni amalda to‘xtatish yoki bekor qilish, standart shakli va muvofiqlik belgisining ramzi, sertifikatlashtiriluvchi hujjatlarda belgilanadi va mahsulotning ushbu turini sertifikatlashtirish qoidasida ko‘rsatiladi. 
Sertifikatda qayd etiladigan ma’lumotlar quyidagilardan iborat: 
· sertifikatlashtirish idorasining nomi va manzili; 
· tayyorlovchining nomi va manzili; 
· mahsulotni va uning to‘dasini belgilanishi, seriya raqami, 
sertifikatlashtirishga tegishli bo‘lgan model yoki mahsulot turi; 
· tegishli standartga xavola; 
· vakil –shaxsning imzosi va vazifasi. 
Quyidagi keltirilgan hollarda sertifikat bekor qilinishi mumkin: 
· agar mahsulot (buyum, mol)ning tarkibiga yoki uni ishlab chiqarish texnologiyasiga o‘zgartirishlar kiritilsa, bu esa o‘z navbatida sertifikatlashtirish bo’yicha qilinayotgan tekshiruvda uning tavsiflariga o‘zgarishlar  olib kelsa, hamda shu mahsulot namunalarining sinovlari qo‘shimcha bayonnomadagi standart talablariga mosligi tadsiqlanmasa; 
· ishlab chiqarish texnologiyasining buzilishi va korxona – tayyorlovchi mahsulotining sifati pasaysa yoki material bilan ta’minlovchi tomonidan komplektlash detallari, yig‘ish qismi tegishli standartlar talablarini buzilishiga olib kelsa. 
Sertifikatlashtirish natijalarini, Tizim idorasi tomonidan sertifikatlashtirish ishlari to‘g‘risidagi ma’lumotlarni har doim chop etilishi lozim. Bu ma’lumotlar quyidagilarni o‘z ichiga oladi: 
· sertifikatlashtirilgan mahsulot ro’yxati; 
· akkreditlangan sinov tashkilotlarining ro’yxati; 
· attestatlangan korxonalardagi sertifikatlashtirilgan mahsulot ro’yxati;  –  sertifikatlashtirish hujjatlarining ro’yxati. 
Bu ro’yxatlarni sertifikatlashtirish milliy idorasi bo’yicha qilinadigan ishlarda qatnashuvchi vazirliklarga yuboriladi. 
 
10.9. Sertifikatlashtirish tizimida qatnashuvchi idoralarning vazifalari va javobgarligi 
Har bir sertifikatlashtirish tizimi uzining sertifikatlashtirish idorasiga ega bo‘lib, u hamma tashkiliy va rahbariy vazifalarini amalga oshiradi. Sertifikatlashtirish idorasi uchinchi tomonning hamma ishlarini bajarishi lozim. Sertifikatlashtirish idorasining asosiy vazifalari quyidagilardan iborat: 
· tizim doirasida sertifikatlashtirishni o‘tkazish tartibini ishlab chiqish; 
· attestatlash va sertifikatlashtirish sinovlarini o‘tkazish uchun sinov laboratoriyasi tarkibidagi ishonchli vakillarining ro’yxatini tuzish va boshqarish; 
· korxona – tayyorlovchilarning mahsulot sifatini ta’minlovchi tizimini baholash; 
· sertifikatlashtirish tizimlariga korxonalarni ruxsat etish qarorini qabul qilish; 
· muvofiqlik sertifikatini berish va muvofiqlik belgisi bilan mahsulotni belgilash (tamg‘alash) huquqiga ega bo‘lgan holda litsenzion shartnoma tuzish; 
· sertifikatlashtiriluvchi mahsulotning ro’yxatini boshqarish; 
· sertifikatlashtirilgan mahsulotning sifati haqidagi da’volashuvini ko‘rish. 
Sertifikatlashtirish idorasi vazifasini dunyo miqyosida obro`si baland bo‘lgan va tan olinuvchi xususiy tashkilotlar o‘z mas‘uliyatlariga olishlari mumkin. Shunday tashkilotlar qatoriga masalan, Fransiyada, Buyuk Britaniyada, 
Amerika Qo‘shma Shtatlaridagi sug‘urta kompaniyalari kirishi mumkin. Bu holda albatta milliy akkreditlash tizimlarida akkreditatsiyadan o‘tishlari maqsadga muvofiq. 
Uchinchi tomon sertifikatlashtirish tizimining ajralmas qismi bo‘lib,  ichinchi tomon sifatida sinov laboratoriyalari xizmat qiladi. Ularning vazifalari sinovlar o‘tkazish, bayonnomalarni rasmiylashtirish va sinov natijalarining haqqoniyligini ta’minlashdir. 
Sertifikatlashtirish milliy idorasi o‘zining ma’lum vazifalarini tizimda qatnashayotgan idoralarga berishi mumkin. Masalan, uning ruxsati bilan sinov laboratoriyalari korxona – tayyorlovchilarni attestatlashda qatnashish, sinov o‘tkazishda namunalarni tanlab olish va boshqa vazifalarni olishi mumkin. 
Nazorat idorasi sertifikatlashtirish idorasining topshirig‘iga binoan korxonalardagi sifatni ta’minlaydigan tizim ishini nazorat qilishi va shu maqsadlarda u o‘zining shtatida tekshiruvchi – mutaxassislar tutishi mumkin. Bundan tashqari ularning vazifasiga vaqti – vaqti bilan sinov laboratoriyalarida tekshiruvlar o‘tkazishni nazorat qilish, ishonchli vakillar tomonidan sertifikatlashtiruvchi sinovlar olib borish kiradi. 
Standartlashtirish milliy tashkiloti sertifikatlashtirishning asosiy me`yoriy bazasi bo‘lib, u standartlarni ishlab chiqishni ta’minlaydi. Sertifikatlashtirishda qatnashuvchi zvenolardan biri metrologik xizmatdir. Bu bo‘lim o‘lchash vositalarini qonunlar asosida tekshirishni ta’minlaydi. 
Yana bitta muhim tomonlaridan biri sertifikatlashtiriluvchi mahsulotning sifatini ta’minlashdagi mas‘uliyatni sertifikatlashtirishda qatnashuvchi idoralar tomonidan to‘g‘ri taqsimlashdir. Bu masala mahsulotning sifatini ta’minlashda alohida ahamiyat kasb etadi, u mahsulotdagi nuqsonlarning ko‘rinishlarini xilma – xilligi bilan aniqlanadi. Umuman nuqsonlarni to‘rt turkumga bo‘lish mumkin: 
1. Me’yoriy hujjatlarning takomillashmaganligi uchun bo‘ladigan nuqsonlar; 
2. Me’yoriy hujjatlarning talablariga mahsulotning muvofiqligidagi nuqsonlar; 
3. Mahsulot tayyorlanganidan keyingi nuqsonlar, masalan, yomon 
joylashtirilganligi yoki noto‘g‘ri saqlanganligi tufayli; 
4. Iste’molchining noto‘g‘ri ma’lumotga ega bo‘lishi natijasida hosil bo‘lgan nuqsonlar, masalan, uskunaning vazifasi va uning ishlatish qoidalaridagi nuqsonlar. 
Ana shu nuqsonlarni tahlil qilish natijasida tizimda qatnashayotgan  tomonlar javobgarlikni o‘zaro taqsimlaydilar: 
· tayyorlovchi (bajaruvchi, ta’minlovchi) sertifikatlashda nazorat qilayotgan va muvofiqlik belgisini to‘g‘ri ishlatishda mahsulotni me`yoriy hujjatlar talablariga mosligi uchun javobgar; 
· sinov laboratoriyasi (markazi) o‘tkazilgan sertifikatlashtirish sinovlari me`yoriy hujjatlar talablariga mosligini va natijalarining to‘g‘riligi va haqqoniy ekanligi uchun javobgar; 
· sertifikatlashtirish idorasi muvofiqlik sertifikatini to‘g‘ri berilishini va uni qo‘llanishining tasdig‘i uchun javobgar. 
 
Takrorlash uchun savollar: 
1. Sertifikatlashtirish tizimi deganda nimani tushunasiz? 
2. Sertifikatlashtirishning qanday turlari bor? 
3. Sertifikatlashtirish qanday tartibda amalga oshiriladi? 
4. Muvofiqlik belgisi deganda nimani tushunasiz? 
5. Sertifikatlashtirish ishlari qanday rasmiylashtiriladi? 
6. Akkreditlash bilan attestatlashning o‘zaro qanday farqi bor? 

MAHSULOTLAR, JARAYONLAR VA XIZMATLARNI  SERTIFIKATLASHTIRISH    Reja:    10.1. Serti fikatlashtirish to‘grisida umumiy ma’lumotlar.    10.2. O‘zbekiston Respublikasi sertifikatlashtirish milliy tizimini.    10.3. Sertifikatlashtirishni me`yoriy hujjatlar bilan ta’minlanishi.    10.4.  Sertifikatlashtirish tizimida qatnashuvchi idoralarning vazifalari va  javobgarligi.          Tayanch iboralar:   sertifikat, sertifikatlashtirish, muvofiqlik bayonoti,  muvofiqlikni attestatlash, muvofiqlikni sertifikatlashtirish, majburiy  sertifikatlashtirish, ix tiyoriy sertifikatlashtirish.         10.1. Sertifikatlashtirish to‘g‘risida umumiy ma’lumotlar    Sertifikatlashtirish   guvohlik berish, q а yd yoki shah о dat etish, ishonch  bildirish ma’nolarini bildiruvchi  certifus   (lotincha) s о ‘zidan olingan b о ‘lib,  kerakli ishon chlilik bilan mahsulotning muayyan standartga yoki texnikaviy  hujjatga muvofiqigini uchinchi, xolis va tan olingan tomon tarafidan  tasdiqaydigan faoliyatni bildiradi.     Sanoat korxonalarida ishlab chiqlayotgan turli xil mahsulotlar muayyan  sifat k о ‘rsatkic hlariga ega b о ‘lishi kerak.  Sifat k о ‘rsatkichlari esa ma’lum,  belgilangan talablarga muvofiq(mos) kelishi lozim. Muvofiqik  о ‘z navbatida  ma’lum standartga yoki boshqa me`yoriy hujjatlarga mos kelishini talab etadi.  Muvofiqlikni sertifikatlashtirish (ya’ni  tasdiqlash) mumkin.     "Sertifikatlashtirish" tushunchasi birinchi marta Xalqaro standartlashtirish  tashkiloti Kengashining sertifikatlashtirish masalalari b о ‘yicha maxsus  qo`mitasi tomonidan ishlab chiqilib, uning "Standartlashtirish,  sertifikatlashtirish  va sinov laboratoriyalarining akkreditlash sohalaridagi asosiy  atamalari va ularning qoidalari" q о ‘llanmasiga kiritilgan.    Sertifikatlashtirish haqidagi ayrim ma’lumotlar quyidagi sxemada aks etgan  (10.1  –   rasm).       

